“Azərbaycan SSRİ-nin bütün komitə üzvülərini Heydər Əliyev irəli çəkirdi” - Minarov



Minarov Vladimir Yefimoviç 1910-cu ilin 9 sentyabrında Saratov şəhərində anadan olubdur. Lakin özünü əsl bakılı sayır. Bakıda doğulmasa da səkkiz aylığından Bakıda yaşayıb. Azərbaycanı doğma vətən sayan V.Minarov üçün sanki Bakı doğma diyar, doğma vətən olub. Səkkiz aylığından 65 yaşına qədər Bakıda yaşayıb. Bakıda ailə qurub və övladları da elə Bakıda dünyaya gəlib.

V.Minarov deyir ki, Azərbaycanlılar arasında 360-dan çox tanışı var: “Onlardan 60-65 nəfəri ilə şəxsi dostluq etmitşəm. Onlardan biri Polad Bülbüloğludur. Çingiz və Poladın özü ilə lap yaxın yoldaşlar olmuşuq. Bəziləri ilə qohumluq əlaqələrim də var. Tanınmış bəstəkar Tofiq Quliyev isə bacanağımdır”. 

V.Minarov Mərkəzi Komitənin üzvü olmaqla yanaşı, həm də Azərbaycanın ümummilli lideri Heydər Əliyevin yıxın dostu olub.

Minarovla söhbət edərkən onun evində olan zəngin kitabxanası da diqqətdən yayınmadı. O fotoları göstərərək Azərbaycanla bağlı çox mövzulara toxundu. Hətta fotolardan biri olan SSRİ-nin Baş prokuroru Suxerovun ona etdiyi mükafatı göstərərək dedi: “Mənim Azərbaycan üçün xidmətlərim böyük olub”.

Şəkillərlə zəngin olan otaqda Azərbaycanın birinci katibi Heydər Əliyev, SSRİ-nin Baş prokuroru Suxerov və Lionid İliç Brejnevin kürəkəni ilə olan fotolarını göstərərək qeyd etdi ki, onlar mənim iş otağımda olublar. 

Minarov həm də Böyük Vətən Müharibəsində sona qədər vuruşan əsgər olub. Onun döyüş məharəti dillər əzbəri olub. Dəfələrlə döyüşdə olan hünərinə görə mükafatlandırılıb. 

Minarov keçmiş Azərbaycan SSRİ-nin bütün komitə üzvüləri haqqında böyük maraqla danışır və onların hər birinin Heydər Əliyev tərəfindən irəli çəkildiyini xüsusi vurğulayır.

Söhbətin maraqlı yerinldə o ayağa qalxıb o biri otaqda olan bir kitab gətirir. Həmin kitabda onun haqqında və Azərbaycan haqqında yazılmış müəyyən yerləri göstərərək sevinir. Sonra isə bizi həmin otağa aparır. Orada zəngin kitabxanasında maraqlı fotoları, kitabları göstərərək əlini yuxarıda asılmış təqvimə uzadaraq deyir: “Bu zəngin otaqda çox maraqlı fotolarla yanaşı, maraqlı xatirələr də az deyil. Onlardan biri də bax bu azərbaycanlı oğlanın  - yəni Xanoğlan Əliyevin mənə təqdim etdiyi bu təqvimdir. Həm də o mənim üçün ən yaxın dostdur”. 

Minarov rus dilində danışsa da bəzi məqamlarda sözləri Azərbaycan dilində deməyə çalışırdı. Xüsusilə də ona yaxın olanlar haqqında adlarının sonunda dost deyərdi. 

Minarov deyir ki, bir vaxtlar Suraxanı və Hövsan yolu bərbad vəziyyətdə olduğuna görə məktəbə piyada gedirdik: “Bu çətinlikləri aradan qaldırmaq üçün hələ orta məktəbdə oxuduğum illərdə lazımı yerlərə müraciət edərək 12 kilometrlik yolun çəkilməsinə nail oldum.  Sonra isə məktəblilərin rahatlığı üçün iki avtobus da ayrıldı. Əlaqədar təşkilatda ona belə bir sualla müraciət ediblər: - Yaşadığın yerdə səndən başqa neçə rus ailələri var? O bu suala belə cavab verib: - Mən təkəm, amma orada bir rus qadını yaşayır, əri isə azərbaycanlıdır. Amma deyə bilmərəm o rus dilini bilir, yoxsa yox”.

Minarovun iki oğlu Azərbaycanda dünyaya gəlib. O bununla fəxr edir. Bir oğlu Pavlik daxili işlər bölməsində rəis müavini, ikinci oğlu isə Hava yollarında Baş konusturuk müavini vəzifəsində çalışır. İkinci oğlunun şəxsi təyyarəsi belə var. 

Xanoğlan Əliyevlə tanışlığı da Ximki şəhərində başlayıb. Onunla ilk tanışlıq zamanı yaddaşında Azərbaycanda olduğu xoş günlər gəlib keçib. Xanoğlanla olan tanışlıq isə belə olub. Minarov haqqında “Ximki Novesti”də maraqlı bir məqalə dərc olunmuşdu. Həmin məqaləni həmyerlimiz Pərviz yazmışdı. Elə o gündən də bu iki nəfərin dostluğu başlayır. 

Qeyd edək ki, Minarovun sentyabr ayında 94 yaşı tamam olacaq. Onun 94 illik ömür yolunu həmyerlimiz Xanoğlan Əliyev yüksək səviyyədə keçirmək fikrindədir.

